
Imajinatu sei-seme alaba dituzula in vitro ernalduak. Ez duzu eskarmenturik hartu, eta berriro ekin diozu praktika berari. Hurrengoan, zortzikiak izango dira munduratuko dituzunak. 

Ez da, ordea, imajinazio sukartsu baten emaitza: hedabide guztiek eman zuten Nadya Suleman amaren berri. Ez du, jakina, aspertzeko betarik, baina ez dira umeak bere hiper aktibitatearen kausa nagusia. Kazetari bat biografia idazten ari zaio. Nadyaren bizitzan oinarritutako pelikula bat prestatzen ari da gidoilari talde bat. Eta dolarren arrosarioa osatzeko, saldu berri du bere seme-alabekin reality show bat egiteko eskubidea umeek hemezortzi urte bete arte. 

Kamerak umeen atzetik ibiliko dira datozen hemezortzi urteetan, beren lehendabiziko haginen, lehen hitzen, lehen borroken, lehen enamoramenduen, lehen porroen bila. 

Hamalau seme-alabek emandako lana baino astunagoa egiten da hori guztia kalkulatua dela sinestea. 

